
ДЕҢГЕЙЛЕП ОҚЫТУ ӘДІСІ- ҚАЗІРГІ ЗАМАН ТАЛАБЫ

Торжанова Т.

Қазақстан Республикасының үздіксіз білім беру жүйесі саясатының
басты мақсаттарының бірі жан-жақты, жоғары білімді, шығармашылық
қабілетті жеке тұлғаны қалыптастыру. Қазіргі кезде мектепте жас ұрпақ
тәрбиесі, оның жеке тұлғасының жаңаша қалыптасуы, әлеуметтік дүниеге
көзқарасы, жалпы болмысы, ең алдымен мұғалімге байланысты. Оқушы
білімінің сапалы болуы бір жағынан ұстаздың дәріс беру шеберлігі мен жаңа
технологияны тиімді пайдалана білуіне байланысты. Қазіргі кезде баланың
тұлғалық дамуына бағытталған жаңа оқыту технологиялары көптеп
саналады. Бүгінгі таңда ұрпаққа пәнді тиімді ұғындыруда деңгейлеп саралап
оқыту технологиясын қолдана отырып, өткізілген сабақ нәтижесін береді.

Бұл технологияның басты ерекшелігі- алдымен мұғалім емес,
оқушының әзірлену жүйесін қалыптастырады. Бірінші орында оқушы тұрады
және өз бетімен білім алудағы белсенділігіне аса назар аударады. Бұл
технологияның жемісі сол, ол оқушыны күштеп оқытудан аулақтанатын, өз
бетімен оқытуына, ақпаратты өз бетімен өндеуге, ешкімнің көмегінсіз өз
бетінше ойланып шешім қабылдауға дағдыландырады.

Деңгейлеп-саралап оқыту технологиясының басты мақсаты- сынып
оқушыларын «қабілетті», «қабілетсіз» деген жіктерге бөлуді болдырмайды.

Бұл әдістің тиімділігі оқушы жаңа тақырыптан алған білімін бекітіп,
практикада қолдана білуге жаттығады, жеке баға үшін оқып жүруден
құтқарады, түсініп оқуға ұмтылады, бір сабақтың үстінде берілген
материалдарды толық қамтуға мүмкіндік туады, өз бетімен шешім
қабылдауға дағдыланады. Деңгейлік тапсырмалар мен жұмыс жасау арқылы
оқушылардың өзіндік жеке жолы, даму динамикасы, ынтасы, ойлауы, есте
сақтауы, оқу сапасы арта түседі. Әр оқушының ой-өрісі кеңейеді.

Деңгейлеп оқыту әдісі- қазіргі заман талабына сай қолданылатын
тиімді әдіс деп бағалаймын. Мен өзімнің сабақтарымда деңгейлеп-саралап
оқыту әдісін үнемі пайдаланып отырамын. Оқушыларды тиянақты біліммен
қаруландыру, олардың дүниеге көзқарасын қалыптастыру, жас ұрпақтарды
өмірге, еңбекке даярлау- міне бұл әрбір мұғалімнің негізгі міндеті, абыройлы
борышы болып табылады.

Д.Пойа айтқандай «Егер мұғалім өз пәніне шын ықыласымен берілсе,
онда бүкіл сыныпта бұл пәнге ынтасымен берілетін болады. Егерде, пән сізді
қызықтырмаса және оны терең білмесеңіз онда сабақ беруден бас тарту
керек. Себебі, сіз ешқашанда сабақты жақсы бере алмайтын боласыз».
Расында да, пәнді сүю және оны терең білу-мұғалімге қажетті шарт, алайда



бұл жеткілікті емес. Мұғалім өзінің пәнге деген қызығушылығын өз
оқушыларының бойына сіңіре білу қажет.


